

Lenalidomid
Reproduktiv potensiala malik qadınlar üçün məlumat


Qısa təsvir

· Lenalidomid döl üçün təhlükəli ola bilər. 
· Lenalidomidin heyvanlarda anadangəlmə qüsurlara səbəb olduğu sübut edilmişdir və insanlarda da oxşar təsir göstərə bilər. 
· Həkiminiz, dölün lenalidomidin təsirinə məruz qalmasının qarşısını almaq məqsədilə müalicə zamanı və lenalidomidlə müalicəni dayandırdıqdan sonra ən azı 4 həftə ərzində kontraseptiv vasitələrdən istifadə ilə bağlı məlumatlandırıldığınızı təsdiqləyən “Müalicənin başlama forması”nı dolduracaq. 
· Lenalidomidi digər şəxslərə vermək olmaz. 
· İstifadə olunmamış kapsulların təhlükəsiz şəkildə məhv edilməsi üçün onu mümkün qədər tez əczaçıya qaytarmalısınız.
· Lenalidomid qəbul etdiyiniz dövrdə hər hansı əlavə təsir yaranarsa, bu barədə həkiminizə məlumat verməlisiniz. 
· Lenalidomidlə müalicə zamanı, müalicədə fasilələr zamanı və ya müalicəni dayandırdıqdan sonra ən azı 7 gün ərzində qan donoru olmamalısınız.
· Əlavə məlumat üçün dərman vasitəsinin içlik vərəqəsinə baxmaq lazımdır.
· • Aşağıdakı hallarda lenalidomid qəbul etməyin:
· hamiləsinizsə;
· ana südü verirsinizsə;
· reproduktiv potensiala malik qadınsınızsa. Hamiləlik planlaşdırmasınız da, hamiləliyin qarşısının alınması proqramının şərtlərinə əməl etməyən reproduktiv potensiala malik qadınsınızsa.

Əlavə təsirlər

Bütün dərman vasitələri kimi lenalidomid də hər pasiyentdə olmasa da, əlavə təsirlərə səbəb ola bilər. Bəzi əlavə təsirlər digərlərinə nisbətən daha tez-tez rast gəlinir, bəziləri isə daha ciddi olur. Əgər sizə daha ətraflı məlumat lazımdırsa, həkiminizlə məsləhətləşin və dərman vasitəsinin içlik vərəqəsini oxuyun.
Əlavə təsirlərin əksəriyyəti müvəqqəti (keçici) xarakter daşıyır. Onların qarşısını almaq və ya müalicə etmək mümkündür. Ən vacib məsələ hansı halların gözlənilən olduğunu və hansı simptomlar barədə həkimə məlumat verməyin lazım olduğunu bilməkdir. Lenalidomidlə müalicə zamanı yaranan bütün əlavə təsirlər barədə həkiminizə məlumat verməyiniz çox vacibdir.

Hamiləliyin Qarşısının Alınması Proqramı

· Əgər hamiləsinizsə, hamilə olduğunuzu düşünürsünüzsə və ya hamiləlik planlaşdırırsınızsa, lenalidomid döl üçün təhlükəli olduğuna görə həkiminizə məlumat verməlisiniz.
· Əgər hamilə qalma ehtimalı varsa, hamiləliyin qarşısını almaq üçün bütün lazımi tədbirləri görməli və müalicə zamanı hamilə olmadığınızı təsdiqləməlisiniz. Müalicəyə başlamazdan əvvəl, hamiləlik ehtimalının az olduğunu düşünsəniz belə, həkiminizlə dəqiqləşdirməlisiniz.
· Əgər hamilə qala ehtimalı varsa və hətta heteroseksual cinsi əlaqədən imtina edib, aylıq bunu təsdiqləsəniz belə, müalicəyə başlamazdan əvvəl həkiminizin nəzarəti altında hamiləlik testi etməlisiniz. Bu prosedur müalicə zamanı, müalicədə fasilələr zamanı və müalicə bitdikdən ən azı 4 həftə sonra (təsdiqlənmiş boru sterilizasiyası halları istisna olmaqla) minimum 4 həftədən bir təkrarlanacaq.
· Əgər hamiləlik düşünürsünüzsə, müalicəyə başlamazdan ən azı 4 həftə əvvəl, müalicə zamanı (müalicədə fasilələr daxil olmaqla) və müalicəni bitirdikdən sonra ən azı 4 həftə ərzində effektiv kontraseptiv vasitələrdən istifadə etməlisiniz. Lenalidomid qəbul edərkən bəzi üsullar tövsiyə edilmədiyi üçün həkiminiz sizə effektiv kontrasepsiya barədə məsləhət verəcək. Buna görə də, bu mövzunu həkiminizlə müzakirə etməyiniz çox vacibdir.
· Kontrasepsiya barədə həkiminizdən məsləhət ala bilərsiniz.
· Lenalidomid qəbul edərkən və ya müalicəni bitirdikdən sonra 4 həftə ərzində hamilə qala qalma ehtimalınız varsa, dərhal lenalidomid qəbulunu dayandırmalı və dərhal həkiminizə məlumat verməlisiniz. Həkiminiz sizi qiymətləndirmə və məsləhət üçün teratologiya üzrə mütəxəssisə və ya müvafiq təcrübəsi olan həkimə yönləndirəcək.


Dərman vasitəsinin istifadəsi zamanı nəzərə alınmalı məlumatlar
Xəstələr, ailə üzvləri və xəstəyə qulluq edən şəxslər üçün
Kapsul olan blisterləri orijinal qablaşdırmada saxlayın. Kapsullar blisterdən çıxarılarkən, xüsusilə kapsulun ortasına təzyiq göstərildikdə, təsadüfən zədələnə bilər. Kapsulu ortasına və ya hər iki ucuna basaraq blisterdən çıxarmaq olmaz, çünki bu, kapsulun deformasiyasına və qırılmasına səbəb ola bilər. 							
Tövsiyə olunur ki, kapsul blisterdən yalnız bir ucuna təzyiq göstərilərək çıxarılsın (aşağıdakı şəklə baxın). Bu halda təzyiq yalnız bir nöqtəyə yönəldiyi üçün kapsulun deformasiya və ya qırılması riski azalır.

Автоматически созданное описание]
Dərman vasitəsi ilə təsadüfi təmasdan qorunmaq üçün ehtiyat tədbirləri
Ailə üzvləri və ya xəstəyə qulluq edən şəxslər üçün
· Dərman vasitəsinə və/və ya onun qablaşdırmasına (məsələn, blister və ya kapsula) toxunarkən birdəfəlik istifadə üçün nəzərdə tutulmuş əlcək geyinin. 
· Dərinin lenalidomidin təsirinə məruz qalmasının qarşısını almaq üçün əlcəkləri düzgün qaydada çıxarın (aşağıya baxın).
· Əlcəkləri kip bağlanan polietilen paketə yerləşdirin və yerli qaydalara uyğun utilizasiya edin. 
· Əlcəkləri çıxardıqdan sonra əllərinizi sabun və su ilə yaxşıca yuyun.
Dərman vasitəsinin qablaşdırması zədələnmişsə, təsadüfi təsirin qarşısını almaq üçün aşağıdakı əlavə təhlükəsizlik tədbirlərinə əməl edin:

· Karton qablaşdırmanın zədələndiyini görsəniz — onu AÇMAYIN. 
· Blister zədələnmiş və ya sızma varsa, yaxud kapsullar zədələnmiş və ya açılmışdırsa — karton qablaşdırmanı DƏRHAL BAĞLAYIN. 
· Dərman vasitəsini hermetik bağlanan polietilen paketə yerləşdirin. 
· İstifadə olunmamış qalıqları təhlükəsiz utilizasiya üçün mümkün qədər tez əczaçıya QAYTARIN.

Dərman vasitəsi dağıldıqda onun təsirini minimuma endirmək üçün müvafiq fərdi qoruyucu vasitələrdən istifadə etməklə aşağıdakı tədbirləri görün:

· Əgər kapsullar əzilib və ya qırılıbsa, tərkibində aktiv təsiredici maddə olan toz ətraf mühitə yayıla bilər. Tozun yayılmamasına və nəfəs yollarına daxil olmamasına çalışın. 
· Tökülmüş tozu təmizləyərkən birdəfəlik əlcək geyinin. 
· Tozun havaya qalxmasının qarşısını almaq üçün toz tökülmüş səthin üzərinə nəm parça və ya dəsmal qoyun. Tozu tamamilə həll etmək üçün daha çox maye istifadə edin. Daha sonra səthi sabun və su ilə diqqətlə yuyun və qurudun. 
· Tozla təmasda olmuş bütün materialları, o cümlədən nəm parça və ya dəsmalı, həmçinin əlcəkləri kip bağlanan polietilen paketə yerləşdirin və dərman vasitələri üçün nəzərdə tutulmuş yerli qaydalara uyğun utilizasiya edin. 
· Əlcəkləri çıxardıqdan sonra əllərinizi sabun və su ilə diqqqətlə yuyun. 
· Baş vermiş hadisə barədə dərhal həkiminizə məlumat verin.

Kapsulun tərkibi dəriyə və ya selikli qişalara təmas etdikdə:

· Dərman vasitəsinin tozu dəri ilə təmasda olarsa, zədələnmiş sahəni axar su və sabunla diqqətlə yuyun.
· Toz gözlərinizə düşərsə və kontakt linzalardan istifadə edirsinizsə, asanlıqla çıxarmaq olarsa, onları dərhal çıxarın və utilizasiya edin. Gözləri ən azı 15 dəqiqə ərzində bol su ilə dərhal yuyun. Qıcıqlanma yaranarsa, oftalmoloqa müraciət edin.

                                               Əlcəkləri düzgün çıxarmaq üsulu

Автоматически созданное описание]

· Əlcəyin bilək hissəsindən tutun. (1).
· Əlcəyi əlinizdən çıxararaq iç üzünə çevirin. (2).
· Çıxarılmış əlcəyi digər əlcəkli əldə saxlayın (3).
· Əlcəksiz barmağınızı digər əlcəyin manjet hissəsinin altına salın və əlcəyin xarici səthinə toxunmamağa çalışın. (4).
· İkinci əlcəyi də iç üzünə çevriləcək şəkildə çıxarın və hər iki əlcək üçün “kisə” forması yaradın.
· Uyğun konteynerə atın.
· Əllərinizi su və sabunla diqqətlə yuyun.

